
Muslimin Muslimat yang dikasihi sekalian,

Bertakwalah kepada Allah SWT dengan melaksanakan segala perintah-Nya dan
menjauhi segala larangan-Nya. Mudah-mudahan kita sentiasa berada dalam rahmat dan
keredhaan Allah SWT di dunia mahupun di akhirat. Saya mengambil kesempatan untuk
mengucapkan Selamat Hari Raya Aidilfitri kepada seluruh umat Islam dan pada pagi

Aidilfitri yang indah ini saya akan menyampaikan khutbah yang bertajuk: “Hakikat

Kemenangan”.

Saya ingin berpesan kepada seluruh umat Islam untuk menyeru kepada sidang jemaah
sekalian untuk terus istigamah memenuhkan masjid bagi mendirikan solat secara
berjemaah sebagaimana Ramadan lalu, terus berpesan-pesan menyeru melakukan
kebaikan dan mencegah sebarang bentuk kemungkaran serta saya juga tidak akan jemu
menyelitkan sedikit pesanan kepada seluruh umat Islam untuk mengenangkan nasib
umat Islam di Palestin yang menjadi mangsa kekejaman rejim zionis Israel laknatullah
‘alainim. Semoga Allah SWT memberikan mereka kesabaran, kemenangan dan

kebahagiaan di tanah air mereka sendiri. Insya-Allah.

Muslimin Muslimat yang dirahmati Allah,

Marilah kita awali pagi yang mulia ini dengan bersyukur kepada Allah SWT sebanyak-
banyaknya atas segala nikmat kurniaan-Nya lebih-lebih lagi setelah sebulan kita
bermujahadah dalam Bulan Ramadan. Sejak Maghrib semalam kita bertakbir
membesarkan Allah SWT tanda kemenangan. Pagi ini pula kita direzekikan lagi untuk
menyambut Aidilfitri dalam suasana yang sangat tenang, indah dan bahagia. Kita telah
selesai mendirikan solat sunat Aidilfitri. Semua umat Islam, tanpa mengira pangkat dan
kedudukan, bersujud kepada Allah SWT menunjukkan betapa kerdilnya kita dan

sebenarnya kita tidak memiliki apa-apa pun di sisi Allah SWT.

Perasaan gembira bercampur sedih menyatu dalam hati kita ketika ini kerana dengan
pertolongan dari Allah SWT jua, kita dapat melaksanakan ibadah puasa dan ibadah-
ibadah yang lain dalam Bulan Ramadan, tetapi dalam masa yang sama, kita juga berasa

sedih kerana harus berpisah dengan bulan agung yang penuh keberkatan.

Soo P

Muslimin Muslimat yang dirahmati Allah,
Sesungguhnya hari raya tidak dijadikan oleh Allah SWT untuk bersenda gurau dan
bergembira semata-mata. Akan tetapi disyariatkannya untuk kita bertakbir dan berzikir

kepada Allah SWT, melaksanakan ketaatan kepada-Nya dan memperbanyak istighfar,
memohon ampun kepada Allah SWT, tunduk kepada-Nya, bersyukur atas sempurnanya
mengerjakan ibadah puasa dan giamullail serta mendekatkan diri dengan berzakat,
bersedekah dan mendirikan solat.

Ketahuilah, bahawa orang yang menang dan bahagia itu bukanlah orang yang
berpeluang menyambut hari raya, memakai pakaian baharu, atau menikmati pelbagai
juadah. Akan tetapi, seseorang itu dikatakan bahagia apabila Allah SWT menerima

puasa dan solatnya serta Allah SWT menghapus segala dosanya. Allah SWT berfirman:

Bl 8,85 V5 Al Jus g Lot V5 i ’fijwyr_@)uw

Maksudnya: “Yang demikian kerana sesungguhnya (tiap-tiap kali) mereka merasai
dahaga, dan merasai penat lelah, dan juga merasai lapar (dalam perjuangan) pada jalan
Allah; dan (tiap-tiap kali) mereka menjejak sesuatu tempat yang menimbulkan
kemarahan orang-orang kafir; dan juga (tiap-tiap kali) mereka menderita sesuatu yang
mencederakan dari pihak musuh - melainkan semuanya itu ditulis bagi mereka: (pahala)
amal yang soleh”. (Surah al-Taubah ayat 120)

Soo

Muslimin Muslimat yang dirahmati Allah,

Ramadan yang berlalu pergi meninggalkan kita dengan semangat dan motivasi untuk
meneruskan amal ibadah dalam rangka menjadi hamba-Nya yang bertakwa. Kita tidak
mahu tergolong dalam kalangan orang yang didoakan oleh Jibril ‘alaihissalam sebagai
golongan yang malang. Hadis sahih yang diriwayatkan oleh Abu Hurairah RA:

Ketika Nabi SAW menaiki mimbar, Baginda SAW bersabda: “Amin, Amin, Amin

(sebanyak 3 kali)”. Baginda SAW ditanya: “Wahai Rasulullah! Apabila engkau menaiki

mimbar, engkau telah berkata amin, amin, amin?”. Maka Rasulullah SAW bersabda:

“Sesungguhnya Jibril AS telah datang kepadaku, lalu dia (Jibril) berkata: Barangsiapa

yang bertemu dengan Bulan Ramadan tetapi tidak diampunkan baginya maka dia akan
3

dimasukkan ke dalam neraka serta dijauhkan (daripada rahmat) oleh Allah SWT.
Katakanlah (wahai Muhammad): Amin. Maka aku katakan: Amin. Dan barangsiapa
sempat dengan kedua orang tuanya tetapi tidak berlaku baik kepada mereka. Kemudian
dia meninggal maka dia akan dimasukkan ke dalam neraka serta dijauhkan (daripada
rahmat) oleh Allah SWT. Katakanlah (wahai Muhammad): Amin. Maka aku katakan:
Amin. Dan barangsiapa yang disebut kepadanya dan dia tidak berselawat kepadaku,
maka dia akan dijauhkan (daripada rahmat) oleh Allah SWT. Katakanlah (wahai

Muhammad): Amin. Maka aku katakan: Amin”.*

Maka, setelah sebulan yang lalu kita berusaha melakukan amal soleh, maka hendaknya
kita perbanyakkan berdoa supaya Allah SWT menerima segala amal kebajikan kita itu
dan menjadi pemberat kepada timbangan amal kita di akhirat kelak.

Soo

Muslimin Muslimat yang dirahmati Allah,

Ketahuilah bahawa sesungguhnya hari raya peluang terbaik untuk kita memperbaiki
hubungan sesama kita. Jika sebelum ini kita sering bertelagah atau berselisih dalam
banyak perkara. Maka, hari ini merupakan detik terbaik untuk kita menjernihkan kembali
kekeruhan yang ada. Kita sama-sama bina semula kekuatan umat Islam dengan
membentuk kesatuan dan kesefahaman. Tinggalkan budaya label-melabel, caci-
mencaci, tuduh menuduh sesama umat Islam. Kita sudah pun berada di akhir zaman.
Bukankah kita umat Islam berkeyakinan bahawa kita menyembah Allah Yang Satu?

Maka untuk apa kita terus bertelagah dan bermusuhan sesama umat Islam?

Hakikatnya kita semua bersaudara. Terkadang dipecahkan oleh hal-hal yang sangat

remeh namun membawa kesan yang berpanjangan. Maka berusahalah memperbaiki

hubungan sesama umat Islam atau kita yang berusaha menjadi pendamai kepada umat

Islam yang berselisih. Firman Allah SWT dalam Surah al-Hujurat:

Maksudnya: “Sebenarnya orang-orang yang beriman itu adalah bersaudara, maka
damaikanlah antara dua saudara kamu (yang bertelingkah) itu; dan bertakwalah kepada

Allah supaya kamu beroleh rahmat”. (Surah al-Hujurat ayat 10)

Kuncinya, kita hendaklah menjaga lisan daripada menyakiti orang lain kerana hakikatnya
kita juga tidak suka disakiti sama ada dengan lisan mahupun perbuatan. Hari raya ini
pula kita akan saling berkunjung antara satu sama lain, maka jagalah lisan, penglihatan
dan perbuatan. Jangan pula kita melakukan sesuatu yang boleh menyakiti hati orang
lain dengan alasan sekadar gurauan atau untuk membuat konten. Inilah larangan yang
terkandung dalam al-Quran sebagaimana firman Allah SWT dalam Surah al-Ahzab ayat
58:

o ot G g e T s a6 s ol Gsddll 6535 uill

Maksudnya: “Dan orang-orang yang mengganggu serta menyakiti orang-orang lelaki
yang beriman dan orang-orang perempuan yang beriman dengan perkataan atau
perbuatan yang tidak tepat dengan sesuatu kesalahan yang dilakukannya, maka
sesungguhnya mereka telah memikul kesalahan menuduh secara dusta, dan berbuat

dosa yang amat nyata”.

Saya juga ingin mengingatkan semua umat Islam untuk sentiasa memelihara keaiban
sendiri dan orang lain, menutup aurat, menghindari percampuran bebas antara lelaki
dan wanita yang bukan mahram juga sentiasa memelihara pandangan sama ada lelaki

mahupun perempuan sebagaimana perintah Allah SWT dalam Surah al-Nuur ayat 30:

o w 5

\.;;:r’“; /W SLQSJ\JJ r.@}-jja \)ﬁ.;.;:.:/ Hbfm\ WW)JJJ.&

Maksudnya: “Katakanlah (wahai Muhammad) kepada orang-orang lelaki yang beriman
supaya mereka menyekat pandangan mereka (daripada memandang yang haram), dan
memelihara kehormatan mereka. Yang demikian itu lebih suci bagi mereka;
sesungguhnya Allah Amat Mendalam PengetahuanNya tentang apa yang mereka

kerjakan”.

Muslimin dan Muslimat yang dikasihi sekalian,

Saya juga ingin berpesan kepada seluruh umat Islam dalam suasana kegembiraan
menyambut Aidilfitri ini, jangan pula kita leka menunaikan kewajipan yang telah
ditentukan ke atas kita terutamanya solat fardhu liwa waktu. Untuk akhirnya, saya turut
ingin mengingatkan saudara-saudari sekalian untuk kita berusaha melaksanakan puasa
sunat enam hari di Bulan Syawal kerana fadhilatnya yang amat besar sebagaimana

sabda Rasulullah SAW dalam sebuah hadis sahih yang diriwayatkan oleh Imam Muslim:

Song @S o o o oo

Maksudnya: “Barangsiapa berpuasa Ramadan, diikuti dengan puasa (sunat) enam hari

di Bulan Syawal, menyamai seperti berpuasa sepanjang tahun’.

Sebagai penutup, saya ingin merumuskan khutbah kepada beberapa pesanan penting

buat saudara-saudari yang dikasihi sekalian;

Pertama: Hari Raya Aidilfitri boleh dianggap sebagai medan ujian untuk kita istigamah
melaksanakan amal kebajikan sebagaimana Ramadan bulan ujian kita meningkatkan
amal ibadabh.

Kedua: Sebenar-benar kemenangan dan kebahagiaan menyambut Aidilfitri ialah apabila
segala amal ibadah kita diterima oleh Allah SWT.

Ketiga: Kita hendaklah menjaga lisan, penglihatan dan perbuatan agar tidak menyakiti

orang lain sebagaimana kita juga tidak suka disakiti.

Justeru, marilah kita sama-sama bermuhasabah dan berterusan melaksanakan ketaatan
kepada Allah SWT dan meninggalkan segala larangan-Nya, bukan hanya di Bulan
Ramadan, bahkan seterusnya sampai bila-bila hingga sampai masa kita dijemput oleh

Allah SWT.

Firman Allah SWT:

Maksudnya: “Segala hukum yang tersebut adalah batas-batas (Syariat) Allah. Dan
sesiapa yang taat kepada Allah dan RasulNya, akan dimasukkan oleh Allah ke dalam
Syurga yang mengalir dari bawahnya beberapa sungai, mereka kekal di dalamnya; dan

itulah kejayaan yang amat besar”. (Surah al-Nisaa ayat 13)

KHUTBAH KEDUA

Muslimin Muslimat Yang Dikasihi Sekallan
Marilah kita memperbanyakkan berselawat dan ucapan salam ke atas Baginda Nabi
Muhammad SAW. Allah SWT berfirman dalam Surah al-Ahzab ayat 56:

Maksudnya: “Sesungguhnya Allah SWT dan malaikat-Nya berselawat (memberi segala
penghormatan dan kebaikan) kepada Nabi (Muhammad SAW); Wahai orang-orang yang
beriman, berselawatlah kamu kepadanya serta ucapkanlah salam sejahtera dengan

penghormatan yang sepenuhnya”

